Yon dosye pedagojik kominikasyon oral ak ekri sou yon lodyans
Charlot Lucien ki rele « Ti Oma »

Se Frenand Léger ak Jean-Ederson Jean-Pierre ki devlope leson sa a an kolaborasyon ak
Charlot Lucien

Konsiy : Ou pral reponn divés kesyon (konsénan fom, kontni, grame, vokabilé, sans, estetik
e latriye) sou téks ki an ba la a. Tanpri, pran san w pou w byen li téks la pou w ka reponn tout

kesyon yo avék presizyon.

(Lodyans sa a se yon vésyon adapte, yon vésyon kout, lodyans Ti Oma a)

Krik ? Krak !

Lodyans mwen an se istwa yon jen gason yo rele Ti Oma ki te rete nan vil Bonbadopolis, nan
No d wes Ayiti.

Ti Oma te vwayaje ak manman li, li rive nan yon fanmi nan Potoprens, lafanmi Barnave. Se yon
fanmi ki t ap cheche yon ti moun pou vini travay nan kay la, paske yo gen yon bon ki te nan
kay la ki te komanse fatige. Li te kdmanse gran moun.

Le li te rive kay lafanmi Barnave sou Avni John Brown yo rele Lali, Madan Barnave te di :
- Woy ! Pou jan ti gason an meg sa a, éske ti gason an ka travay ?

Manman Ti Oma te di :
- Hey heyyy ! Ti Oma gen kouraj pase yon béf. Chak semenn, | al vann béf nan mache, e li
konn peche gwo oma nan lanme Bonbadopolis ! Li kapab travay.

Ti Oma te piti, li te meg anpil, paske fanmi li te malere. Vant li te gwo. Li te gen maladi yo rele
kwatchoko. Men, li te gen kouraj.

Junior, pitit madan Barnave la, te di :
- 0O, 0! Poukisatét Ti Oma gwo kon sa ?

Epi li frape dwet li « Kow, kow, kow ! Tok, tok, tok | » nan tet Ti Oma ! Li te bay Ti Oma 2 zikos !!!

Esther, sé Junior, te di :
- O, o!Poukisa lirele ti gason an « Ti Oma » ? C’est quoi ce nom ? Se yon non komik ! Ti
Oma ?

Ti Oma pa t kapab pale, paske li te timid. Li pa t kapab esplike yo te rele | « Ti Oma » paske li
te fo nan peche oma ak kribich nan Bonbadopolis. Te gen yon bon yo rele « Manze Martha » ki
te travay nan kay la. Se li ki te responsab fome ti Oma. Nan demen maten a 5 ¢, li leve ti Oma.
Ti Oma netwaye kay, li jete bokit pipi, li bale lakou a. Apre sa, Manze Martha mennen Ti Oma

nan mache pou li aprann achte legim, bannann, vyann ak pwa. Lé Ti Oma ale nan mache, se
yon pwoblem. Le pou li kontwole monnen, li konte monnen sou dwet |i :
- 1dola, 2dola, 3 dola, 4 dola, 5 dola... Ban mwen 5 bannan.

Machann yo kontan paske yo pwofite fe benefis sou Ti Oma, paske Ti Oma pa konn konte. Yo
di:
- He, hey ! Apa ti gason an pa tem !

Se Manze Martha ki konn pwoteje Ti Oma.

Yon le, fanmi Barnave t ap gade pwogram televizyon. Yo t ap gade yon pwogram ameriken yo
te rele « Dynasty ». Manzeé Martha di madan Barnave :
- Nou bezwen voye ti Oma lekol.

Madan Barnave di :
- Poukisa? Nou bezwen Ti Oma netwaye, lave, ale nan mache.

Manzé Martha di :
- Non, Madan Barnave. Le nou voye Ti Oma nan mache, li pa konn ki jan pou li peye. Li pa
konn konte monnen.

Madan Barnave di :
- Dako, n ap voye | lekol pou | aprann konte, aprann adisyon, aprann soustraksyon, pou |
kapab kontwole monnen nan mache.

Madan Barnave se yon dam ki tre tradisyonel, ki te etidye an Frans depi | te tou piti, e ki te
renmen pale franse. Mesye Barnave se te yon anplwaye Leta, ki te pwofese lekol segonde, se
gwo entelektyel, men, li te renmen jwe lotri. Chak jou, Madan Barnave voye Ti Oma nan mache,
chak jou Mesye Barnave voye Ti Oma al achte lotri. Li te kwe li t ap genyen premye gwo lo. Li
te fe rév li t ap vin rich. Ti Oma te fatige anpil, paske se 8 an li genyen.

Ti Oma kontan le li pral lekol. Li renmen inifom li. Li mache 45 minit pou | ale lekol, e 45 minit
pou | tounen soti lekol le swa.

Li pase Channmas, li pase devan Palé Nasyonal, |i pase devan estati Neg Mawon pou li rive
lekol Saint Théodore des Pauvres. San peson pa remake sa, Ti Oma ap fe bél pwogré nan ti
lekol la. Men, tanzantan, Esther ak Junior ap moke li paske li pale franse ak yon aksan kreyol.
Yon fwa, pandan Esther ak zanmi | yo ap moke aksan Ti Oma, yo mande | resite :

- 1+1?22+27

Ti Oma kontan. 1 e 1 se adisyon ki fasil. Li pral f&¢ demonstrasyon konesans li. Li pral fe chélbe !
Ti Oma gonfle lestomak Ii, li di :
- 1el,2! 2e2,4!

Esther ak zanmi li yo ri. Yo pipi sou yo telman yo ri. Madan Barnave joure Ti Oma. Li di se Ti
Oma k ap fé bri nan kay la. Se yon madanm ki te etidye an Frans. Li te tankou reprezantan kiltirél

la metwopol nan ansyen koloni yo. Li te yon gadyen entretab la frankofoni nan katye lakay li. Li

di:

- Pourquoi tout ce scandale dans la maison ? Qu’est-ce que vous faites la sur la galerie ?
Ti Oma, pou ki sa tout eskandal sa a ? Pou ki sa ou nan mitan ti medam yo ? Mwen pa vle w
rete sou galri a. Tande, pitit ?

Li di Ti Oma al etidye deye ti latrin nan lakou a, pou moun pa tande |. Bon lan, Manzé Martha,

kriye, li santi | wont. Ti Oma vekse. Li pa vle manje. Manze Martha di li :

- Manje, non, pitit mwen. Sak vid pa kanpe. Ou bezwen fos, ou bezwen pasyans pou rive nan
lavi.

Li deside ankouraje Ti Oma pou li etidye plis anko. Li menase, li ankouraje, li pale, nan zorey Ti
Oma, li pase Ti Oma kout matinet tou. Ti Oma etidye plis. Ti Oma vin pi fo. Yon fwa, nan aswe,
Ti Oma te soti lekol. Li te gen kane lekol nan men li, li rantre nan kay la, epi | ap rele :

- Manze Martha ! Manzé Martha !

Mandan Barnave joure li an franse. Li di Ti Oma se domestik li ye, li pa dwe fé bri nan katye a.

- Ou pa nan la jungle de Bombardopolis, Monsieur !

Ti Oma reponn, li korije pawol Madame Barnave an franse. Li di :
- Madan Barnave, il n’y a pas de jungle a Bombardopolis. Bombardopolis est en té dezet ! Pa
gen jeng nan Bonbadopolis, paske se yon zon dezée !

Madan Barnave vekse, li bat Ti Oma ak yon bwa bale. Ti Oma kriye, li wont. Manzé Martha di
Madan Barnave :
- Kite mwen korije li pou ou, Madan Barnave.

Li pase deye kay la, li bay Ti Oma 2 ti tap, men, li pa bat li tout bon. Ti Oma vekse. Li pa
konprann se pwoteje Manze Martha t ap pwoteje li, tankou ansyen fanm esklav nan koloni Sen
Domeng te konn pwoteje pitit yo. Sa te rele mawonaj. Nan aswe, pandan Ti Oma ap domi,
Manzé Martha we kane lekol Ti Oma. Ti Oma te gen bel not nan kane a. Li te premye nan klas.
Se pou rezon sa a li te gen ké kontan, li te fe bri nan kay la. Nan demen, Madan Barnave te mete
Ti Oma deyo. Li di Ti Oma te frekan, enpetinan. Manze Martha di :

- Madan Barnave, pa fé kolé. Koute mwen. Bouch gran moun santi, pawol nan bouch li pa

santi. Ti Oma se bon ti moun. Pa mete | deyo. Pa voye | ale.

Madan Barnave di :
- Non, Ti Oma two enpetinan.

Manzé Martha pote Ti Oma kay yon marenn li, Grann Dede, ki te machann fritay sou Délma.
Grann Dede byen trete Ti Oma, paske li we Ti Oma te bon ti moun, e li te entélijan. Ti Oma
kontinye ale lekol, li fé klas setifika, li te fini klas segonde, apre sa li diplome kom gwo agwonom,
epi li jwenn travay nan Ministe agrikilti, resous natirel ak min, kote tout moun te konnen li kom
agwonom Omar Dessources, yon anplwaye Leta respekte e respektab.

Yon l¢, pandan m ale nan Ministe agrikilti pou m ale pran enfomasyon, yo prezante m Agwonom
Omar Dessources ki te direkté nan ministé a. Mwen di :
- O, 0! He, hey!Se pa Ti Oma mwen te konnen bo bak fritay Grann Dede a ?

Misye gade m, li twaze m epi lidim:
- Non, Monsieur. Se Agwonom Omarrrr Dessourrrrces. Ou twonpe w.

Epi li ban m yon sel kout pye nan dada m, mwen vin tonbe sou Platfom MIT-Ayiti pou m rakonte
nou istwa sa a, istwa Ti Oma ki te soti Bonbadopolis.

Etap 1 — Aktivite miz an kontéks : Li ti biyografi sa a avan w reponn kesyon yo (40 minit)--

Charlot Lucien te fet Okay, men, fanmil se moun
Tobek, yon komin bo lanme ki pa lwen vil Okay nan
depatman Sid peyi d Ayiti. Le w Tobék, w ap gade
zile llavach ki an fas ou, byen kle epi byen bel.

Charlot se yon pésonalite ayisyen ki pote yon paket
chapo sou tet li : li se yon poweét, yon atis pent, yon
konte epi yon lodyanse. Li gen 2 chapo nan domeén
rakonte istwa : li se yon konte epi li se yon lodyanse.
Tire kont ak bay lodyans se 2 aktivite ki diferan
an kreyol. Charlot tire kont leswa pou ti moun e li
bay gran moun lodyans nenpot ki lé. Charlot Lucien
se fondate epi direkte Asosyasyon Atis Ayisyen nan
Masachouset. Li se yon pésonalite ki aktif anpil nan
domen kiltirel la, kit se nan kominote ayisyen an, kit
se nan kominote ameriken an. Sous enspirasyon |
chita nan esperyans li fé nan vwayaje anpil nan peyi
d Avyiti, lavil kou andeyo, ak nan esperyans li kom
yon manm nan dyaspora ayisyen an.

Nan domen rakontay, Charlot deja pwodui 5 rekey
lodyans ak kont an kreyol ki soti sou CD. Ti Oma, ki
te soti nan lane 2001, se premye zeév li te pibliye kom
lodyansé. Li deklame téks nan lang franse tou. Yo
envite | tanzantan nan plizyé kote oz Etazini,
Kanada, Lafrans ak ann Ayiti (Potoprens, Jakmel,
llavach) pou li péfome. Charlot se administraté fiskal
sante piblik pou Leta Massachusetts. Se sa ki aktivite
pwofesyonel prensipal li nan Boston.

A- Kesyon plizyé chwa sou pakou atis la ak zév li — Baze w sou prezantasyon atis la pou w
chwazi repons ki pi korek la. (5 minit)

1. Ki kote ann Ayiti atis la te pran nesans ?
a) Nan vil Okay
an) Nan vil Potoprens
b) Nan vil Tobék
ch) Okenn nan repons yo

2. Konbyen chapo pwofesyonél Charlot genyen sou tét li nan domeén atistik la ?
a) Ligen 2 chapo pwofesyonél : 2 tét an pay epi 2 fét an twal.
an) Li gen 4 chapo pwofesyonel : kont, lodyans, pwezi ak penti.
b) Li gen yon chapo administrate fiskal nan sante piblik.
ch) Okenn nan repons yo

3. An jeneral, nan ki moman yo konn tire kont ann Ayiti ?
a) Yo tire kont lajounen lé soléy la byen cho.
an) Yo tire kont lannuit lé soley la kouche.
b) Yo tire kont lajounen kou lannuit.
ch) Okenn nan repons yo

4. An jeneral, nan ki moman yo konn bay lodyans ann Ayiti ?
a) Yo blije bay lodyans gwo jounen, lé soley la cho.
an) Yo bay lodyans a nenpot ki moman, lajounen kou lannuit.
b) Yo blije bay lodyans lannuit selman, lé soléy la kouche.
ch) Okenn nan repons yo

5. Kisa k enspire Charlot pwodui zév atistik ak litere li yo ?
a) Lijwenn enspirasyon | ann Ayiti sélman.
an) Li jwenn enspirasyon | nan tout vwayaj li fe yo.
b) Lijwenn enspirasyon | nan dyaspora a sélman.
ch) Okenn nan repons yo

6. Konbyen CD lodyans ak kont kreyol Charlot pwodui deja ?
a) Lideja pwodui kenz CD lodyans ak kont kreyol.
an) Li deja pwodui venn senk CD lodyans ak kont kreyol.
b) Li deja pwodui senk CD lodyans ak kont kreyol.
ch) Okenn nan repons yo

AN. Aktivite rechéch sou pakou atis |a ak zév li - Monte sou enténét la (vizite imaj sou Google)
pou w al chache 6 foto oswa imaj ki reprezante eleman ki an ba yo (10 minit).

1) Jwenn yon beél kat jewografik peyi d Ayiti ki byen detaye
2) Jwenn foto bét lanmé ki rele « oma » a

3) Jwenn yon foto estati Neg Mawon an ann Ayiti.



4) Jwenn yon foto Pale nasyonal peyi d Ayiti (1921-2010).
5) Jwenn yon foto estati Toussaint Louverture.

6) Jwenn yon foto estati Jean-Jacques Dessalines.

B. Aktivite rechéch sou fenomén restavék la — Monte sou Enténét la pou w chache
enfomasyon sou fenomeén restavek la ann Ayiti. Reponn kesyon sa yo (25 minit).

1) Kisa fenomen restavek la ye ?

2) Kouman nou ka esplike fenomeén restavek la ann Ayiti nan 21" syek la ?
3) Nan ki zon nan peyi a pifo restavek yo soti ? Pou ki sa ?

4) Ki prensipal travay yon restavek ?

5) Kisa k ap fet ann Ayiti pou konbat fenomeén restavek la ?

rre / Chovolln [

Etap 2 — Aktivite sou fom ak kontni lodyans lan : Li lodyans lan avan w reponn kesyon yo.
Objektif espesifik aktivite sa yo se pou ede w konprann sans lodyans lan (90 minit)

e Men kék mo vokabilé nou bezwen konnen pou n ka byen konprann lodyans lan. Chache
sans yo nan diksyoné kreyol ou epi ekri yon ti definisyon tou kout ak pwop mo pa w. Poze
pwofesé w kesyon sou mo ak espresyon nou pa jwenn nan diksyoné (15 minit

Mo/espresyon kreyol Definisyon Mo/espresyon Definisyon
kreyol
mo/espresyon mo/espresyon
- Agwonom - Kribich
- Chelbe Kwatchoko
- Dada - Legim
- Entretab - Lestomak
- Frankofoni - Matinet
- Fritay - Mawonaj
- Galri - Monnen
- Gonfle - 0O, 0!
- He, hey! - Oma
- Hm, hmmmm ! - Tanzantan
- Jeng - Timid
- Joure - Twaze
- Kane - Woy!
- Kole - Zikok

Ch. Kesyon plizyé chwa sou Ti Oma - Baze w sou téks la pou w chwazi repons ki pi korek la
nan chak kesyon (15 minit).

1. Nan ki kategori literé nou ta klase lodyans lan ?
a) Teyat dramatik
an) Fiksyon naratif oral
b) Pwezi
c) ch)Kont folklorik

2. Nan ki lentansyon lodyanse a te konpoze teks la ?
a) Lentansyon lodyansé a se bay piblik la enfomasyon objektif.
an) Lentansyon lodyanse a se rakonte epi dekri pandan | ap divéti piblik la.
b) Lentansyon lodyansé a se ekprime santiman pésonél li nan lodyans lan.
c) ch) Okenn nan repons yo.




3. Nan ki 3 kategori tipoloji teks prensipal nou ta klase lodyans ? (N ap jwenn definisyon
kategori sa yo an ba nan paj sa a.)’
a) Agimantatif / enjonktif / espresif.
an) Enfomatif / deskriptif /espresif.
b) Naratif / deskriptif / dyalogal.

ch) Okenn nan repons yo.

4. Ki sekans teks fraz sa a ye « Ti Oma te vwayaje ak manman li » ?
a) Se yon sekans teks esplikatif.
an) Se yon sekans téks naratif.
b) Se yon sekans teks agimantatif.
ch) Okenn nan repons yo.

5. Ki sekans teks fraz sa a ye « Ti Oma te piti, li te meg anpil » ?
a) Se yon sekans teks deskriptif.
an) Se yon sekans téks agimantatif
b) Se yon sekans téks naratif
ch) Okenn nan repons yo.

ILe yon moun ap sevi ak lang pou 1 kominike, kit se aloral oswa alekri, li toujou fé sa avek yon objektif — sa
nou ka rele yon « entansyon kominikatif ». Se entansyon sa a ki pral detéminen ki fom lenguistik diskou oswa
teks li a ap genyen. Espesyalis nan domeén etid diskou pwopoze yon tipoloji diskou oswa teks ki genyen 8 gwo
kategori ladan 1 : naratif, deskriptif, esplikatif, enfomatif, agimantatif, dyalogal, enjonktif ak espresif.

e Sientansyon moun k ap pale oswa ekri a se rakonte evennman ak aksyon ki te pase, moun nan ap pwodui
yon diskou oswa yon teks naratif.

e Si entansyon moun nan se dekri yon obj¢, yon animal oswa yon moun, I¢ sa a diskou/téks li a ap

deskriptif.

Si entansyon an se esplike yon fenomen, 1¢ sa a diskou/teks i a ap esplikatif.

Si moun nan vle bay enfomasyon objektif, 1¢ sa a diskou/teks li a ap enfomatif.

Si entansyon an se konvenk 16t moun, 1¢ sa a diskou/teks la ap agimantatif.

Si entansyon an se bay 10d, enstriksyon, konsiy, konsey, 1¢ sa a diskou/téks la ap enjonktif.

Si entansyon an se dyaloge nan echanj imedya ak yon 10t moun, 1¢ sa a diskou/teks la ap dyalogal.

Yon moun ki vle esprime santiman, sansayon, opinyon ak emosyon péson¢l, 1 ap pwodui yon diskou/téks

espresif.

Ki karakteristik presi chak kalite diskou/teks sa yo ? Pou n ta esplike tout karakteristik yo an detay, sa ta mande
pou n ekri yon 10t dosye pedagojik konplé sou sijé sa a. Men, n ap sé¢lman endike nan ki kalite dokiman nou konn
jwenn chak kategori diskou/teks sa yo :

Nou jwenn narasyon nan woman, nouvel, kont, biyografi, temwayaj e latriye.

Nou jwenn deskripsyon nan piblisite, gid touristik, diksyone, ansiklopedi e latriye.

Nou jwenn esplikasyon nan liv syantifik, manyel lekol, diksyone, ansiklopedi e latriye.

Nou jwenn enfomasyon nan lapres, jounal, televizyon e latriye.

Nou jwenn agimantasyon nan piblisite, diskou politik, dokiman syantifik, pledwaye nan jounal e latriye.
Nou jwenn dyalog nan kesyone ankeét, antrevi, py¢€s teyat, eskrip sinema, woman e latriye.

Nou jwenn enjonksyon nan resét kuizin, mod anplwa, preskripsyon e latriye.

Nou jwenn diskou/téks espresif nan pwezi lirik, 1ét pésonel, jounal entim e latriye.

Pou n fini, fok nou pote yon ti presizyon sou limit teyori sila a sou tipoloji diskou/teks. Li enpotan pou n
konprann ke sa yo rele « teks » oswa « diskou » se yon obje ki two konpleks e ki twod melanje pou n ta ka rive
kategorize 1 avek presizyon. Se poutét sa, nan etid analiz diskou ki pi resan yo, yo prefere pale de sekans
diskou/téks olye de

6. Nan pasaj sila a « Ti Oma genyen kouraj pase yon bef », ki kategori gramatikal mo
« kouraj » la e ki sans pasaj la ?

10.

11.

12.

a) Mo « kouraj » la se yon adjektif e pasaj la vle di « Ti Oma gen gwo febleés ».
an) Mo « kouraj » la se yon advéb e pasaj la vle di « Ti Oma gen plizye bef ».
b) Mo « kouraj » la se yon non e pasaj la vle di « Ti Oma gen anpil fos ».

c) ch) Tout repons yo korék.

Ki figi retorik oswa figi estil pasaj sa a ye « Ti Oma gen kouraj pase yon béf » ?
a) Se yon metafo

an) Se yon metonimi

b) Se yon konparezon

c) ch) Okenn nan repons yo.

Nan ki kategori diskou literati oral nou ka mete fraz sa a « Bouch gran moun santi, pawol
nan bouch li pa santi » ?

a) Se yon kont

an) Se yon pwoveb

b) Se yon lodyans

ch) Okenn nan repons yo.

Nan ki kategori diskou literati oral nou ka mete fraz sa a « Sak vid pa kanpe » ?
a) Se yon devinet

an) Se yon istwa kout

b) Se yon pwoveb

ch) Okenn nan repons yo.

Nan pasaj sila a « Woy | Pou jan ti gason an meg sa a », ki kategori gramatikal mo
« Woy » la e ki santiman li esprime ?

a) Mo « woy » la se yon entéjeksyon e li esprime yon santiman etonman.

an) Mo « woy » la se yon véb e li esprime yon santiman doulé.

b) Mo « woy » la se yon non e li esprime yon santiman sipriz.

c) ch) Tout repons yo korék.

Ki sans pasaj sa a genyen nan lodyans lan « He, hey ! Apa ti gason an patem ! » ?
a) Pasaj la vle di « ti gason an entélijan anpil ».

an) Pasaj la vle di « sévo ti gason an pa byen devlope ».

b) Pasaj la vle di « ti gason an pa an bon tém ak machann yo

ch) Tout repons yo korek.

Ki sa pasaj sa a ki nan fen lodyans lan demontre « Non, Monsieur. Se agwonom Omarrrr
Dessourrrrces. Ou twonpe w » ?

a) Pasaj la demontre ke ti Oma sonje epi aksepte kote | soti.

an) Pasaj la demontre ke ti Oma pa sonje kote | soti.

b) Pasaj la demontre ke ti Oma vle kache epi bliye kote | soti.

ch) Tout repons yo korék.



AYiTi
T

D. Kesyon Vre oswa Fo — Baze w sou téks la pou w chwazi repons ki pi korék la. (10 minit)

1. Tout moun te rele ti gason an « Ti Oma » paske | te fo nan peche oma nan lanmeé. V/F
2. Ti Oma pat gwo nég, men, li te gen anpil fos kouraj. V/F
3. Ti Oma te meg paske fanmi | te telman pov yo pa t ka ba li manje kom sa dwa. V/F
4. Madan Barnave te renmen Ti Oma anpil. V/F
5. Madan Barnave pa janm fe Ti Oma okenn abi. V/F
6. Madan Barnave te renmen we lé Ti Oma ap jwe ak ti medam li yo sou galri a. V/F
7. Se Manzé Martha ki te konn pwoteje Ti Oma. V/F
8. Ti Oma te yon bon elév paske | te konn fe bel not lekol la. V/F
9. Madan Barnave te mete Ti Oma deyo lakay li pou enpétinans. V/F
10. Ti Oma te fe tout etid li soti lekol prime pou rive nan inivésite. V/F

E. Kesyon ki mande repons louvri — Baze w sou lodyans lan pou w reponn kesyon sa yo. Se
pou w reponn kesyon yo ak fraz tou kout, men, ki konplé. (30 minit)

Ki wout Ti Oma pase pou | rantre Potoprens ?

Ki moniman Ti Oma konn we sou wout li |& | prale lekol ?

Pou ki sa yo te voye Ti Oma lekol ?

Ki wol Manze Martha jwe nan lavi Ti Oma ?

Ki move tretman Ti Oma resevwa ?

Ki kalite prejije Madan Barnave sanble genyen ?

Konbyen pwoveéb oswa dikton kreyol nou jwenn nan istwa a ?
Pou ki sa Manze Martha te kale Ti Oma pou Madan Barnave ?

Pou ki sa Ti Oma te vekse paske Manzeé Martha te kale | ?

= 0 © N o bk wN =

0. Eske istwa sa a pase anvan tranbleman t& 2010 la oubyen apre tranblemanté a ?

Ki rezon w pou repons sa a ?

